Cantico 1:1 1 Cantico 1:4

Mboraei iporave va'e Cantico
Salomao ojapo va'ekue
Mboraei iporave va'e cantares

Salomao ojapo va'ekue

Kova'e kuaxia para py ma ijayvu petei ava ha'e petei
kunha reve joayvua re. “Xee ma xerembiayvu mba'e, ha'e
xerembiayvu ma xemba'e”, he'i (6.3). Ha'e ramigua ayvu
oi va'e ma ipord va'e meme.

Jypy'i Nhanderuete omenda va'e kuery oguerovy'aa
rupi ijayvu vy aipoe'i va'ekue: “Avakue oeja 'rd nguu ha'e
oxy, gua'yxy reve joguereko agud, mokoi gui petei'i to'o
oiko agud”, he'i va'ekue (Génesis 2.24). Ha'e va'e ayvu
Jesus omombe'u poradve vy aipoe'i: “Yvy itui ypy'i guive
ma Nhanderuete omoingo ava ha'e kunha. Ha'e nunga
rupi ava oeja 'rd nguu ha'e oxy, gua'yxy reve onhemoirii
agud. Ha'e gua'yxy reve mokoi 'rdgue py petei to'o ma
ikuai. Ha'e rami vy mokoi ve'y ikuai, petei'i to'o ma. Ha'e
nunga rupi Nhanderuete omoirii rire avave rei tomboja'o
eme”, he'i (Marcos 10.6-9).

1Kova'e mboraei ipordve va'e Salomao ojapo va'ekue.

Ta'yxy ijayvuague

ZXerayvu ndejuru py,

mba'eta vinho gui ha'eveve ndee xerayvua.
3 Nereakud poraa aet(i rd ipora,

nderery voi heakud va'e onhoé mbyre rami ha'eve

va'e.

Ha'e ramo kunhataigue ha'e javi 'ra nderayvu.

4 Xereraa ndereve! Jaa pojava!

Xeruvixave xereraa ndero py.

Irti kuery ijayvuague
Ndee ae roguerovy'a rovy'a etea rupi.
Rejoayvua re orema'endu'a pord 'rd, vinho gui
ha'eveve ramo.
Ha'evea rami ha'e kuery nderayvu.

Ta'yxy ijayvuague
5Kunhague Jerusalém pygua, xefi va'eri xepora.
Xepire ma Quedar rupi oo pirekue guigua rami huti
va'e,
ha'e ajukue Salomao ro py oi va'e rami.
6 Pema'é ngatu eme xepire huia re,
mba'eta kuaray ae ma xemotimba.
Xekyvy kuery xemotare'y rei vy
xemondouka karamboae uvaty re apena agua.

Ha'e rami ri xemba'e uvaty re ma xee napenai.”
7Ha'e gui ndee xerekovea rembiayvu, emombe'u xevy:

Mamo tu remongaru 'rd herekovy nerymba kuery?

Mamo tu remombytu'u 'rd kuaray mbyte jave?

Emombe'u ke, xee roekaa rupi avaé e'y agua

neirll kuery guymba re openaa py.

Ime ijayvuague
8 Kunhague pavé gui nepordve va'e, ha'e nunga
ndereikuaai ri vy
tereo ha'vy mymba kuery pypo rupi,
ha'e emongaru nerymba kavara kuery vexa'i re
opena va'e kuery ikuaia rupi.
9 Xerembiayvu, nepora vaipa
kavaju kunha Farad mba'e karéxa regua rami.
10 Nderova ma ipord nenamixa mbyte,

1:6 “Xemba'e uvaty re napenai” he'ia ma ojee ae ijayvu vy, ipire kuaray
omotiimba ramo.

ndeaju'y voi mbo'y of reve.
11 Ndejeguara rojapo 'rd ouro gui,
prata py ijeguapa va'e gui voi.

Ta'yxy ijayvuague
12 Xeruvixave okaruaty py oia py
oetil 'rd oiny xereakud poraa.
13 Xevy pe ma xerembiayvu ipord
heakud pora va'e ryru xekd mbyte oi va'e rami.
14 Yvoty En-Gedi katy uvaty ikuai va'e rupi henhoi va'e
rami,
xevy pe xerembiayvu ha'e rami ae ha'eve.
Ime ijayvuague
15 Ma'é xerembiayvu, ndee ma nepora.
Nderexa voi apykaxu rexa rami ipora.

Ta'yxy ijayvuague
16 Xerembiayvu, ndee voi nepord, roayvu.
Nhanderupa ma jai rogue pyau guigua.
17Nhandero yta rami guara yary ikuai,
ha'e ra yvyra ijao'ia ma cipreste guigua.

2
1 Xee ma rosa poty Sarom rupigua rami,
ha'e yvoty yvyugua rupi ikuai va'e rami.
Ime ijayvuague
ZYvoty juu mbyte of va'e rami ae avi
kunhataigue mbyte xerembiayvu ipora.

Ta'yxy ijayvuague
3Ha'e gui yvyra ikuai va'e mbyte maga'y hi'ai va'e rami
kunumigue mbyte xerembiayvu ipora.
Tkuaray'a py aguapyxe vai,
ha'e hi'a voi he'é pora xevy.
4 Xereraa opy ja'o okaruaty py,

ha'e xe'dry rupi omopu'd bandeira xerayvua kuaa
ukaara.

5 Anhemombaraete 'rd uva pirekue py,
anhenhandu pora 'rd maga ha'u vy.

Mba'eta ayvu vaipa vy naxepytué kuaavei.
6[jaxua regua toi xeaka guyry,
ha'e rd oiporu kuaa regua ma taxekuava.

7 Jerusalém memby kuery, pendevy pe ajerure
guaxu ha'e guaxu kunha ka'aguy rupi ikuai va'e rupi:
Pemomyi eme rojoayvua, tove toke ranhe,
ha'e ae ovyxe e'ya ja.

8 Aendu xerembiayvu ijayvu ra.

Ma'é, ha'e ou pojava yvyty ary rupi,
yvy'a ikuai va'e rupi opo-opo ouvy.

9 Xerembiayvu ma guaxu e'§ vy guaxu ra'y'i rami inhakua

va'e.
Ne'exa, orero mbotya kupe py hi'ai,
janela rupi oma'é ho'amy,
oexa pota ho'amy janela jokoa pa'ti gui.
10 Ha'e gui xerembiayvu ijayvu vy aipoe'i xevy:
Ime ijayvuague
Xerembiayvu, epu'a ke.
Xemba'e por4, eju.

11 Mba'eta yro'y oaxa ma,
oky voi oaxapa ma.

12 Yvoty henhoimba ma yvy re,
ovaé ma guyra kuery onhe'€ agui ara.

Pyku'i voi onhe'é nhendu ma nhandeyvy rupi.

13 Figo'y voi ijypy ma hi'a agu3,
uva poty reakud voi nhaetfi ma.

Epu'ad na xerembiayvu.
Xemba'e por4, eju ke.
14 Xerymba apykaxu,

ita pa'li ha'e itaova yvateve renhemia rupi reiko va'e,

exa uka na nderova,
ha'e taendu ndeayvu.

Mba'eta ndeayvua he'é,
ha'e nderova ma aexaxe vai va'e.

Ta'yxy ijayvuague
15 Pejopy na mbyku ha'e mbyku'i uvaty ombovaipa va'e,
mba'eta oremba'e uvaty rupi ipotypa ma.
16 Xerembiayvu ma xemba'e, ha'e xee ma imba'e aiko.
Ha'e ma omongaru 'rd guymba kuery yvoty ikuaia
rupi.
17 Xerembiayvu, dra yro'y rei'i ha'e pyti e'y teria ja ejevy
ju.
Enha ejuvy guaxu e'y vy guaxu ra'y'i rami, yvyty
itatya rupi.

3
1Pyavy xerupa py xetui jave
aeka xerekovea rembiayvu.
Aeka-eka tei ndajoui.
2Ha'e gui apu'd avy vy tetd rupi ajere aikovy.
Tetd mbyte ha'e tape ikuai va'e rupi aa vy
aeka xerekovea rembiayvu, aeka tei ndajoui.
3 Ha'e gui tetd rarda kuery xerovaexi tetd rupi on-
hangarekoa rupi.
Ha'e rd ha'e kuery pe xee aporandu: “Pexa pa xerem-
biayvu?” ha'e.
4Ha'e gui ma ajepe'a'i avy vy mae ma aovaexi xerembi-
ayvu.
Aikuava vy namondoukavei.
Ha'e gui aroike ha'i xemokambuare ro py.
5 Jerusalém memby kuery, pendevy pe ajerure
guaxu ha'e guaxu kunha ka'aguy rupi ikuai va'e rupi:
Pemomyi eme rojoayvua, tove toke ranhe,

ha'e ae ovyxe e'ya ja.

Irti kuery ijayvuague
6 Mba'e tu peva'e tekoa e'Ja gui jogueru jekuaa
nhoguenoiny va'e?
Tata rataxi opu'ad va'e ramigua ou,
ha'e heakudmba ouvy mirra ha'e heakud pora va'e
okaia py,
opa mardgua heakud pord va'e vendeaty kuery
ogueru va'ekue py.
7Ne'exa, huvixa Salomao kardxa ae ou jekuaa.
Ijyke jovaive rupi sessenta avakue ogueru,
Israel regua ipy'a guaxukueve.
8 Ha'e kuery ha'e javi ma kyxe oiporu kuaa,
joe opu'd kuaa va'e vy.
Petei-tei oku'a re kyxe oguereko,
pytl rupigua gui joepy agua.
9 Karéxa ma huvixa Salomao ojeupe guara ae ojapo uka

va'ekue
yvyra Libano regua gui.

10]jytara ma ojapo prata gui,
hendara ma ojapo ouro gui,
ha'e ra oguapya agud ma purpura gui ojapo.
Opy ha'e javi rupi Jerusalém pygua kunhague
ombojegua pord'i oayvua rupi.

11 Ha'e gui Sido memby kuery, peju, pema'é
huvixa Salomdo aka re coroa oi va'e re.
Ha'e va'e ma ixy ae ome'é va'ekue
omendaa 4ra py, opy'a py oguerovy'a vy.

4

Ime ijayvuague
1 Ma'é xerembiayvu, ndee nepora vaipal!
Nepora ete!

Nderexa ma apykaxu rexa rami ipora,
nderova mo'aa rovai tei nderexa pyxo pora.
Nde'a ma kavara kuery Gileade regua yvyty ary gui
oguejy jogueruvy va'e rami hud.
ZNerai ma vexa'i kuery hague ojayapaa ramo'i va'ekue
ombojauague gui o€ jogueravy va'e rami xii.
Ha'e kuery petei-tei oguereko mokoi'i ma voi va'e,
ha'e nef peteive ma voi ndata'y e'yi va'e rami.
3 Nerembe ma nhimbo pyta ipora va'e rami.
Ndejuru ma ipora ete.
Nderova ma roma'a omboja'o pyre rami xii pora rei,
nderova mo'aa rovai tef ipora jekuaa.
4Ndeaju'y ma Davi torre tembiporu moi pora atyra ojapo
va'ekue rami.
Ha'e va'e re mil hu'y jokoa ikuai xondaro ipy'a
guaxukueve oupi imoiny va'ekue rami.
5 Neka mokoive ma guaxu ta'y'iague meme
yvoty ikuai va'e rupi okaru okuapy va'e rami.

Ta'yxy ijayvuague
6 Ara yro'y rei'i ha'e pytii e'y teria ja
aa 'rd yvy'a mirra ha'e heakud pora va'e oia py.
Ime ijayvuague
7 Xerembiayvu, ndee ma nepora.
Ndere jipoi ndevaikuea.
8 Xerembireko, eju xereve Libano gui,
eguejy xereve yvyty Libano regua gui.
Ema'é Amana yvyty apyte gui,
Senir ha'e Hermom yvyty gui,
guary kua ha'e yvyty xivi ikuaia gui.
9 Xereindy xerembireko, reipe'a ma xekuraxd.
Reipe'a ma xekuraxd rema'éa py rive'i,
ha'e petei'i apu'a'i ndepo'y re oi va'e py.

10 Ndee xerayvua ha'eve vaipa, xereindy xerembireko.
Vinho gui xeayvua ha'eveve,
ha'e nereakuda ma pavé heakud va'e gui iporave va'e.
11 Xerembireko, ndejuru gui ei rami he'é va'e otyky,
neapekil guy py ma ei ha'e kamby of.
Ndetupyja ma Libano yvy regua rami heakua pora.
12 Xereindy xerembireko, ndee ma yvotyty ikorapa va'e
rami reiko,
petel yvu ojao'i pyre rami.
13 Nderegua ma roma'y ty ikuaia va'e rami,
hi'a pora va'e meme.
Ha'e py ikuai hena ha'e nardo'y,
4 nardo ha'e acafrdo'y, calamo ha'e canela'y.
Opa maragua yvyra ikuai avi heakud pora va'e:
mirra ha'e aloés, ha'e heakud poragueve ha'e javi
ikuai.
15 Ndee ma yvu yvotyty moakya rami,
ygua yy oxyry va'e oia,
yaka Libano regua yvyty gui oxyry atd va'e rami!

Ta'yxy ijayvuague
16 Yyvytu kuaray apu'a'ia katygua, eju na.
Eju, ndee yvytu kuaray puku-a katygua.
Eipeju xe yvotyty rupi,
eraa heakud pora va'e oetfia agud katy.
Ha'e gui ma xerembiayvu tou omba'e yvotyty py,
to'u yvyra'a iporave va'e!

5

Ime ijayvuague
1 Xereindy xerembireko, xee aike ma xeyvotyty py.
Xee amono'd ma mirra heakua pora va'e reve.
Ha'u ma ei hetd revegua,
ha'e ay'u ma vinho kamby reve.

Xeir( kuery, pekaru ha'e pey'u.
Pey'u ndapey'uxevei peve, xerembiayvu kuery.

Ta'yxy ijayvuague
2 Xee ake tei xekuraxd ma ndokei.
Aendu xerembiayvu oké re ombota nhendu reve

aipoe'i ra:
Ime ijayvuague
“Xereindy xerembiayvu, eipe'a na.
Xerymba apykaxu, ndevaikuea oi e'y va'e.
Mba'eta xeaka inhakymba yvyxi rayvi gui,
xe'a yxapypa ma”, he'i.

Ta'yxy ijayvuague
3 Ha'e gui xee ma amboipa ma xeao puku.
Amoi ju 'rd nda'u?
Ha'e xepy voi ajoipa ma,
tef amongy'a ju 'rd nda'u?
4 Petei yvyra pa'li of va'e rupi xerembiayvu opoko ra
xekuraxd omyimba ayvu vaipa ra.
>Ha'e rami vy avy oké aipe'a agua xerembiayvu pe.
Xepo gui mirra amoeakuaague otyky rei oiny,
xekud gui voi oké pe aa ary otyky ajopy ra.
¢ Xerembiayvu pe aipe'a va'eri ojepe'a ju ma, oo mara'e.
Ha'e rami rd xenhe'€ py xekangypa ijayvu rire.
Aeka avy tef ndajoui, ha'e aenoi aikovy tef naxembo-
vai.
7 Tetd rarda kuery xerovaexi tetd re onhangarekoa rupi.
Ha'e rami vy xepetepa vy xembojexavai.
Ha'e gui tetd kora rarda kuery ju omboi xeao puku.
8 Jerusalém memby kuery, ajerure pévy.
Xerembiayvu pexa vy mba'e pa pendeayvu 'rd ixupe?
Pemombe'u xee amano ta maa ayvu vaipa vy.

Irti kuery ijayvuague

9Ha'e gui ndee pavé kunhague gui neporave va'e,
mba'e py tu nerembiayvu amboae kuery gui

ha'eveve? 5
Mba'e tu nerembiayvu amboae kuery gui iporadve

va'e oguereko,
ha'e rami agua re orevy rejerure agua?

Ta'yxy ijayvuague

10 Xerembiayvu ma xii pyta rei,

ha'e ma dez mil ikuai va'e gui teT omboetevepy.
111nhaka ma ouro oiky'a'o pord mbyre rami.

Hi'a ma guapyta xa ha'e xapiré rague rami huti va'e.
12Hexa ma apykaxu yaka rembe re ikuai va'e rexa rami.

Kamby py omoxii ha'e ombojegua pyre rami hexa.
13 Hova ma yvyra balsamo ty rami heakud va'e,

ha'e yvyra rogue heakua pora va'e omboaty pyre
rami.
Hembe ma yvoty gui mirra iporave va'e otykya rami.
14Tjyva ma ouro guigua aygue ita poragueve oia rami.

Tku'a ma marfim xii va'e ita safira py ombojegua pyre
rami.
15 Hetyma ma ita marmore guigua yta ouro ete ary omo'a

mbyre rami.
Yvatea ma Libano yvyty rami, yvyra yvate va'e rami
ete.
16 [jayvua ma he'é pora va'e rami.
Ha'e ma opa mba'e py xembovy'a.
Ha'e rami rima xerembiayvu oiko.
Ha'e rami xeme, Jerusalém memby kuery.

6
Irti kuery ijayvuague
1Kunhague pavé gui neporave va'e,
mara katy tu oo ra'e nerembiayvu?
Mava'e tape rupi tu nerembiayvu oo ra'e?

Ore roipytyvd 'rd reka agua.

Ta'yxy ijayvuague
2 Xerembiayvu ma ojeupegua yvotyty ha'e balsamo ty
katy oguejy,
guymba kuery omongaru agud yvotyty rupi, ha'e
yvoty ikuai va'e oiporavo agua.
3 Xee ma xerembiayvu mba'e, ha'e xerembiayvu ma
xemba'e.
Yvotyty rupi omongaru oikovy guymba kuery.
Ime ijayvuague
4 Xerembiayvu, Tirza tetd rami nepor3,
ha'e xembovy'a Jerusalém rami.
Xondaro kuery bandeira revegua rami omboete
reipy reiko.
5Erova nderexa xegui, mba'eta xembopy'a eta rei.
Nde'a ma kavara kuery Gileade yvyty ary gui oguejy
jogueruvy va'e rami hudl.
6 Nerai ma vexa'i kuery ombojauague gui oé jogueravy
va'e rami xil.
Ha'e kuery petei-tei oguereko mokoi'i ma voi va'e,
ha'e nefi peteive ma voi ndata'y e'yi va'e rami.
7Nderova ma roma'a omboja'o pyre rami xii pora rei,
nderova mo'aa of te iporda ojekuaa.
8 Sessenta huvixa ra'yxy ikuai, ha'e oitenta ikuai ta'yxy
jevy.
Hembiguai kunhatai ma mbovy rei e'y ikuai.
9Ha'e rd ayvu ete va'e ma petei'i ae,
xerymba apykaxu rami ivaikuea oi e'y va'e.
Ha'e ma petei'i va'e ixy oguereko vy ikuavaare
oayvuve va'e.
Kunhataigue oexa vy ijayvu okuapy iporda rami.
Huvixa ra'yxy ha'e ta'yxy jevy ikuai va'e voi oexa vy
oguerovy'a vaipa okuapy.

Irti kuery ijayvuague
10 Mava'e tu peva'e ko'é ramo'ia rami ojekuaa va'e?
Ha'e va'e ma jaxy rami ipord ha'e kuaray rexaka rami
iky'ae'y va'e.
Xondaro kuery bandeira revegua rami omboete
reipy oiko.

Ta'yxy ijayvuague
11 Aguejy avy yvotyty ha'e yvyraty katy,
mba'emo renhoi pyau yvyugua rupi ikuai va'e aexa
agud,
ha'e uva henhoi paa aexa agud, ha'e yvyra roma'y
ipotypaa re.
12Mba'exa vy ete ra
xeretard kuery yvatekueve mba'e karéxa py merami
ai.

Irti kuery ijayvuague
13 Sulamita, ejevy ju na.
Ejevy ju, ore kuery roexaxeve ju.

Ta'yxy ijayvuague
Mba'e re tu pexaxe sulamita
Maanaim py ojeroky ra?

7

Ime ijayvuague
1 Huvixa rajy, ndepy regua reve reguataa ma ipora meme.
Neretyma ku'a ma mbo'y hembiapo kuaa va'e rem-
biapo rami ipora.
2 Nepuru'a ma karo ojere va'e vinho of riaea rami.

Ndeku'a ma trigo omboaty pyre yvoty ombojerepy
rami.
3 Nekd mokoive ma guaxu ta'y'iague meme rami.

4Ndeaju'y ma torre marfim guigua rami ipora.

Nderexa ma yy omboty pyre Hesbom py, Bete-Rabim
roké yvy'iry of va'e rami.
Nexi ma Libano yvy re torre Damasco katy ooa py
hi'ai va'e rami.
5> Neaka ma Carmelo yvyty rami.
Nde'a ma purpura rami ipora.
Huvixave ojejopy uka nde'a reipopé va'ekue re.
6 Ndee ma nepora ha'e arovy'a vaipa,
xembovy'a ete xerayvua py.
7Nde'yvia ma pindo rami,
ha'e rd nekd ma guapyta rami.
8 Xee aipoa'e: “Ajeupi rd pindo re,
ajopy 'rd ixd rapo re”, ha'e.
Neka toi xevy uva arupy xa rami,
nepytuéa taeakud pord maca rami.
9 Xerayvua ma vinho ipord va'e rami.

Ta'yxy ijayvuague
Ha'e va'e vinho ma xerembiayvu toy'u tema,
toxyry ovy ijuru ha'e hai rupi.
10 Xee ma xerembiayvu mba'e,
ha'e rd ha'e xepota.
1 Eju xerembiayvu, jaa nhuiindy rupi jaiko,
pytil jaaxa agud tekoa'i rupi.
12Ko'émba'i ramove javy voi vy jaa uvaty re nhama'é vy.
Jaexa uva poty ojepe'a ma paa,
ha'e yvyra hi'a va'e henhof paa.
Ha'e py ma xee aexa uka 'rd roayvu etea.
13 Mandragora reakud nhaetd,
ha'e nhanerokeé rupi ikuai yvyra'a iporagueve,
ipyau ha'e yma guare guive.
Xerembiayvu, ha'e nunga ha'e javi xee amoi pora
ndevy peguara.

8

1Ndee xekyvy va'e rire, xexy omokambu va'ekue ae!
Ha'e rami va'e rire tape rupi rovaexi vy
xee roayvu 'rague avave rei xejou vai e'y re.
2 Xee rogueraa vy rogueroike 'rague xexy ropy.
Ha'e gui ndee xembo'e 'rdgue.
Ha'e rd ndevy ame'€ 'rdgue rey'u agud vinho iporave
va'e regua,
ha'e xe yvyra'a rykue.
3 Ndeaxua regua of 'rague xeakd guyry,
ha'e ra reiporu kuaa regua ma xekuava 'rague.
4 Jerusalém memby kuery, ajerure pévy:
pemomyi eme rojoayvua, tove toke ranhe,
ha'e ae ovyxe e'ya ja.

Irii kuery ijayvuague
5Mava'e tu peva'e, tekoa e'ya katy gui 0é ouvy vy
guembiayvu reve joe ojeko jogueruvy va'e?

Ime ijayvuague
Maga'y rembypy guy py xee romomyi.
Ha'e py ae ndexy nderereko'i raka'e.
Ha'e py ae ju nekuavaare oendu raka'e haxy va'e.
¢ Emoi xerery nekuraxd re imbojaara rami, ndejyva re
guive.
Mba'eta jajoayvua ma manoa rami ipo'aka.
Ha'e rd takdte'y ma yvyra rupa rami nda'evei ete
va'e.
Ha'e va'e regua tapyi ma hendy revegua,
tata rami okai oiny va'e.
7Yy tuvixa va'e tel nomboguei 'r3 jajoayvua,
yaka ikuai va'e ndojao'i 'ra.
Joayvua repyrd amongue oguereko va'e ha'e javi
ome'é tei mba'evera ndovarei.

Irti kuery ijayvuague
8 Ore kuery orereindy roguereko ika e'y teri va'e.
Mba'e tu rojapo 'rd ixupe gua'yxyrd re ojerurea
ramo?
9 Tetd kora ha'e oiko va'e rire
ixupe rojapo 'rague petei torre prata guigua.
Ha'e ra oké va'e rire
ronhova 'rague yvyrape yary guigua py.
Ta'yxy ijayvuague
10 Xee ma tetd kora, ha'e ra xekd ma torre rami oi.
Ha'e rami rd xerembiayvu xerexa vy xererovy'a 'ra.

Irti kuery ijayvuague
11 Baal-Hamom py Salomao oguereko petei uvaty.
Ha'e va'e omboaxa raka'e opena va'erd kuery pe.
Ha'e ramo hi'a rekovia petei-tel ogueru ixupe mil
hatd'i va'e prata guigua.

Ta'yxy ijayvuague
12Ha'e rd xe uvaty ma xereve ae oi xee aipotaa rami areko
agua.
Ha'e gui ndee Salomao, eju ejopy mil hatd'i va'e,
ha'e hi'a re opena va'e kuery ju duzentos 'ra ojopy.
Ime ijayvuague
13 Ndee yvotyty rupi reiko va'e,
nhaneirii kuery oenduxe okuapy ndeayvua.
Xee voi taendu.
Ta'yxy ijayvuague
14 Xerembiayvu, eju pojava!
Enha ejuvy guaxu e'y vy guaxu ra'y
yvyty heakud va'e dry rupi opo-opo ouvy va'e rami.

